
Kultura foru sailak, Bizkaiko artista gazteen sormen ekimenak bultzatu eta arte plastikoak gure Lurralde

Historikoan hedatu eta sustatzeko, "ERTIBIL BIZKAIA" deritzon Arte Plastikoen Erakusketa Ibiltariaren

1.999.erako deialdia egiten du

Guzti horregatik, Kultura Saileko Foru Diputatuak proposaturik, Bizkaiko Foru Aldundiko gobernu batzordeak

1999.eko martxoren 2-(e)ko batzarrean eztabaidatu eta onetsi ondoren, hauxe

XEDATU DUT

1. artikulua.- emakida-araubidea

Ertibil-Bizkaia 1999 Erakusketa Ibiltarian parte hartuko duten obrak, konkurrentzi-araubide sistemaren bitartez

aukeratuko dira.

2. artikulua.- xedea

1. Pintura, eskultura eta grabatuaren alorrak hartuko dituen "Ertibil Biz-kaia'99" deritzon Arte Plastikoen

Erakusketa Ibiltarirako deialdia egiten da.

2. Kanpaina hori Bizkaiko zenbait udalerritan zehar ibiliko den erakusketa ibiltaria antolatzean datza, erakusketa

hori osatuko duten obrak aukeratu ondoren, euren egileei saria emango zaielarik.

3. artikulua.- onuradunak

Foru Dekretu hau argitara dadineko eguna kontuan hartuta gutxienez hiru (3) urte lehenagotik erroldaketa

Bizkaiko lurralde historikoko udalerriren batetan dutenek eskatu ahal izango dute euren obrak erakusketa honen

barruan sartzeko.

4. artikulua.- eskabidei  dagozkien betekizunak.

1. Interesatuek Foru Dekretu honekin batera I Eraskin gisa doan Izenemate Orria aurkeztuz eskatu behar izango

dute haren barruan sartzeko; eskaera orriari honako agiri hauek batu beharko zaizkiolarik:

− Bizkaiko lurralde historiko honetako udalerriren batetan, edozeinetan, Foru Dekretu hau argitaratua izan

dadin eguna baino gutxienez hiru (3) urte lehenago erroldatuta egotearen ziurtagiria.

− NANren fotokopia.

− Aurkeztutako obra bakoitzaren argazkia.

− Zerga-betebeharrak eta Gizarte Segurantzarekingoak eguneratuta dituela adieraz dezaten Bizkaiko Foru

Ogasunaren eta Gizarte Segurantzaren ziurtagiriak

2. Parte hartzaile bakoitzak alor bakoi-tzerako gehienez bi obra aurkeztu ahal izango ditu, pintura eta

grabatuaren kasuan marko edo estrabea behar bezala jarririk.

Lanen neurriak hauexek izango dira:

− Pinturan: gehienez 2,00 metro, edozein dimentsiotan.

− Eskulturan: gehienez 2,00 metro luzeran, jendaurrean jartzeko posizioan eta 150 kg pisuan.

− Grabatuan:gehienez, 2,00 metro edozein dimentsiotan

3. Artistek askatasun osoa izango dute gai eta plastikazko kontzeptuei dagokienez, beti ere, erakusketa ibiltaria

izanik, Epaimahaiak berez eutsiko direla bermatzen ez duten obrak baztertu ahal izango dituelarik.

4. Erakusketan lehiatzeko aurkezten diren obrek jatorrizkoak izan beharko dute, aurretiaz beste inolako

lehiaketara aurkeztu gabeak. Arau hau beteko ez balitz, obra baztertu egingo litzateke. Obra aukeratua izan

eta gero arestian azaldutakoa ez duela betetzen frogatuko balitz, egileari jaso izan duen laguntzaren

zenbatekoaren itzulketa eskatuko litzaioke, eta obra erakusketatik baztertuko litzateke.

5. artikulua.- eskabideak eta epeak.

1. Izenemate Orria, Foru Dekretu honetako 4. artikuluan adierazten den dokumentazioarekin eta obrekin batera

aurkeztuko da aldi berean, 1999.eko martxoaren 22, 23 eta 24an Basauriko Elkartegian (Cervantes Etorbidea,

49 - 48970 BASAURI), goizeko 10etatik eguerdiko 13,30etara bitartean. Egileek beraiek nahiz horretarako

behar bezala baimendutako pertsonaren batek aurkeztu eta desenbalatu behar izango ditu obrak, ez delarik

utziko horma, zutabe edo antzerako tokietan jartzen

2. Lehiaketan parte hartzen dutenek euren eskabidea Foru Dekretu honetako 4. atalean eskatutako guztiak

betez aurkez ez dezatenean, errekerimendua e-gingo zaie hamar (10) eguneko epean ikusitako hutsuneak

zuzen ditzaten, horrela egiten ez badute euren eskabidea tramite gehiagorik egin gabe artxibatu egingo dela

jakineraziz.

3. Errekerimendu hori Ogasun eta Gizarte Segurantzaren ziurtagiriei buruzkoa bada, dokumentazioa aurkezteko

jarritako epearen barruan zorrik ez dutela azal dezaten haiek baino ez dira baliozkotzat joko. Zorra epe

horretatik kanpo likidatu dela adieraz dezaten Ziurtagiri guztiak ez dira baliozkotzat joko eta eskabidea tramite

gehiagorik egin gabe artxibatu egingo da.

4. Zerga-betebeharrak eta Gizarte Segurantzarekingoak eguneratuta izatean datzan egoera horri emakida egin

arte eutsi behar izango zaio, bestela aurreko zatian adierazitako ondorioak aplikatuko dira.

6. artikulua.- obren aukeraketa.

1. “Ertibil-Bizkaia 99” erakusketa ibiltaria osatuko duten obren proposamena bere kideak honako hauek direneko

epaiamahaiak egingo du:

LEHENDAKARIA:

Juan M. Legarreta Iragorri Jauna

Kulturako Zuzendari Nagusia

ORDEZKOA:

Juan José Ziarrusta Campo

Kirol eta Gazteriko Zuzendari Nagusia.

KIDEAK:

Xabier Saenz de Gorbea Jauna

EHU/UPVko Arte Ederren Irakaslea

Angel Garraza Salanueva Jauna

EHU/UPVko Arte Ederren Irakaslea

Javier Riaño Urieta Jauna

URAZURRUTIAko Zuzendaria

IDAZKARIA:

Aurelio Vega García Jauna

Kultura Foru Saileko Teknikaria.

ORDEZKOA:

Francisco Cruz Medina Jauna

Kultura Garatu eta Zabaltzeko Atalburua

Kultura Foru saila

2. Aipatutako proposamena, Pintura, Eskultura eta Grabatua diren hiru modalitateen artean gehienez 14 obra

hartuko dituen artelanaren balore artistikoa oinarri hartuta gertatuko da, hori, eskabideak aurkezteko epea

buka dadinetik hasi eta hilabeteko (1) epearen barruan Kulturako foru diputatuak ebatzi eta Bizkaiko Aldizkari

Ofizialean argitaratuko delarik.

Epe hori bukatu ondoren ebazpen berezirik jakinerazi ez bada, eskabideak ezetsitakotzat joko dira, gero modu

bereziz ebatziak izan daitezenaren kaltetan gabe.

Epaimahaiak egindako proposamenak inola ere ezin gainditu izango du Foru Agindu honetako Xedapen

Gehigarrian ezarritako aurrekontu-mugarik.

7. artikulua.- sariak

1. Aukeratu daitezen obren egileek, sari gisa, 190.000 pezetako zenbatekoa jasoko dute pintura eta eskulturari

dagokien modalitateetan aukeratu dadin obra bakoitzeko eta 125.000 pta grabatuaren modalitatean,

modalitate bakoitzean lehiaketara aurkeztutako egile bakoi-tzeko obra bakar bat aukeratu ahal izango dela

gogoan izan beharko delarik.

Aukeratuko diren obren kopurua, pintura eta eskultura modalitateen artean gehienez 12 eta grabatuaren

modalitatean gehienez 2 izango dira

Aukeratutako obretariko bati 270.000 pezetako sari berezia emango zaio, hori Bizkaiko Foru Aldundiaren

jabetzapekoa izango delarik

8. artikulua.- ordainketa

1. Sariaren emakida jakinerazi eta berehala, Kultur Ekintza Zerbitzuak bere ordainketa egingo du Ogasun eta

Finantzako Foru Sailaren aurrean, eta onuradunei ez zaie horretarako inolako bermerik eskatuko

Sariaren ordainketa egin baino lehen, onuradunek euren zerga-betebeharrak eta gizarte segurantzarekingoak

eguneraturik dituztela egiaztatuko da.

2. Horren egiaztapena egin ondoren saria irabazi duenetariko baten batek zorren bat badauka, errekerimendua

egingo zaio 10 eguneko epearen barruan zor hori likida dezan, hori egiten ez badu saria galdu egingo

duelarik.

9. artikulua.-obren jasoketa

1. Aukeratu gabeko obrak aurkeztu ziren lekutik jaso ahal izango dira 1999.eko ekainaren 7 eta 8an, obrak

emateko ezarritako ordutegi eta toki berberaren barruan, obrak aurkeztean emandako ordainagiria aurkeztu

eta gero.

2. Erakusketen egitarauari amaiera eman ondoren, aukeratutako obrak aurkeztu ziren lekutik jaso ahal izango

dira 2000.eko urtarrilaren 10 eta 11n, obrak emateko ordutegi berberaren barruan, Bizkaiko Foru Aldundiak

beretzat haurtu duena izan ezik.

3. Aukeratutako eta aukeratu gabeko obrak kasu bakoitzerako adierazitako epealdiaren barruan erretiratzen ez

badira, egileek haiek berreskuratzeko eskubideari uko egiten diotela ulertuko da, beraz Bizkaiko Foru

Aldundia obrenganako erantzunkizun guztietatik at geratu eta berak nahi duen moduan erabili ahal izango

dituelarik.

10. artikulua.- oinarrien onarpena.

Honako Erakusketan parte hartzeak oinarriak oso-osorik onartzea, epaimahaiaren ebazpenarekin bat etortzea eta

edozein motatako erreklamaziori uko egitea dakar, legez balioztatuak izan daitezenean salbu.

Oinarri hauek ez betetzea edo Erakusketaren garapenari oztopoak jartzea sariduna bertatik kanpo uzteko fun-

tsezko arrazoiak izango dira, baita urriaren 14ko 10/1997 Foru Arauko 100 artikuluan eta VII Tituluko II Kapituluan

aurreikusitako birreskuraketen eta zigorren jaurpidea betebideratzeko ere.

XEDAPEN GEHIGARRIA

Aipatu diren sariak emateko aurrekontuetan esleitutako muga, 1999.erako indarrean dagoen aurrekontuko 46200,

450101, 0405. aurrekontuko partidaren pentzutangoa izango den eta bere kontrabalioa HAMASEI MILA

ZORTZIREHUN ETA HOGEITA ZORTZI KOMA HOGEITA HAMALAU (16.828,34) EURO diren BI MILIOI ETA

ZORTZIREHUN MILA (2.800.000 pta.) pezetako kopuruak baldintzatuta egongo da.

AZKEN XEDAPENA

Honako foru dekretu hau Bizkaiko Aldizkari Ofizialean argitara dadin egunean bertan jarriko da indarrean.

Bilbaon, 1999.eko martxo-ren 2(e)an.

KULTURAKO FORU DIPUTATUA

Tomás Uribeetxebarría Maiztegi
AHALDUN NAGUSIA

Josu Bergara Etxebarría

ERTIBIL-BIZKAIA’99

I. ERANSKINA

Izen-deiturak/Nombre y apellidos Adina/Edad

Egoitza/Dirección Zk./Núm. Solairua/Piso Aldea/Mano

Herria/Localidad P.K./C.P. NAN/DNI Tel./Telf.

Jaioterria/Natural Lurraldea/Provincia

Gorago aipatu eta behean sinatuko duenak hau

Azaltzen dizu Jaun Txit Argi horri:

..............-ren .......-(e)ko ....../1999 Foru  Dekretuz argitaratutako “Ertibil Bizkaia 99” deritzon Arte Plastikoen

Erakusketa Ibiltarira aurkezteko Eraskin honetan zerrendatutako arte lanen egile eta jabe dela, eta honako hau

Eskatzen dizula Jaun Txit Argi horri

Obra hoiek eta eskatutako dokumentazio osoa Erakusketa horretan partehartzeko jaso ditzazula, deialdiari

doazkion Oinarriak eta Epaimahaiaren ondorengo erabakia bete-betean onartuz.

Lanak

Pintura/Pintura Eskultura/Escultura Grabatua/Grabado

Artegileak jarritako prezioa

Precio fijado por el artista:

Artegileak jarritako prezioa

Precio fijado por el artista:

Artegileak jarritako prezioa

Precio fijado por el artista:

(Lugar)                            (año)                                (mes)                           (día

                                                    , 199        .eko                                          k


